
XUNQUEIRA II 

 

Información sobre as materias de opción e 
optativas ofertadas no noso centro 

 
Con esta guía, pretendemos orientarte sobre as opcións de matrícula que tes ao 

respecto das materias optativas 

O noso obxectivo é axudarche na túa elección, pero ti es quen decide 

Le con atención, infórmate ben e decide por ti mesma/o.  Os teus familiares 

pódenche axudar 

Marzo de 2023   . 

Materias multinivel 
(que poden ser impartidas en varios cursos) 

 

(algunhas son de contidos progresivos, isto é, que para cursar 
a materia “II” tes que ter aprobado a materia “I”,  

en caso contrario, sairache na túa matrícula como pendente) 
 

• ESO e bacharelato, 2, 3 ou 4 sesións 
o Lingua estranxeira, francés 
o Segunda lingua estranxeira, francés I e II 

• ESO e bacharelato, 2, 3 ou 4 sesións 
o Segunda lingua estranxeira, portugués I e II 

• ESO e bacharelato, 1 sesión 
o Relixión católica 
o Relixión evanxélica 

• 1º, 2º, 3º e 4º da ESO, 1 sesión 
o Proxecto competencial 

• 1º e 2º de bacharelato, 1 sesión 
o Disposición de centro (titoría), alternativa ás relixión católica e evanxélica 

• 3º e 4º da ESO, 3 sesións 
o Cultura clásica 
o Dixitalización 
o Oratoria 

• 1º e 2º de bacharelato, 4 sesións 
o Debuxo artístico I e II 
o Tecnoloxías da información e a comunicación I e II 

Lingua estranxeira, francés e Segunda lingua estranxeira, francés, I e II 
(ESO e bacharelato, 2, 3 ou 4 sesións) 

Q
ue

re
s 

ap
re

nd
er

...
? • Un dos idiomas máis importantes,  falado en  44 países (máis de 200 millóns de falantes)  

lingua de traballo na  ONU, UE, COI, UNESCO, Cruz Vermella, OCDE, OTAN e é a 3ª lingua 

na Internet 

• Se é así... matricúlate en Francés!!! 

 

• É a unha das optativas que podes estudar durante toda a ESO e o bacharelato, en tódolos itinerarios. 

Así conseguirás ter un bo nivel en dúas linguas estranxeiras e non perderás o esforzo realizado en 1º e 

2º da ESO 

Co
m

o 
be

ne
fic

ia
 a

o 
 te

u 
ex

pe
di

en
te

 a
ca

dé
m

ic
o?

 • Tes pensado continuar estudos superiores?  Se estudas Inglés e Francés na ESO e o bacharelato poderás 

examinarte das dúas linguas na ABAU, aumentando a túa cualificación (A 2ª lingua pondera 0,2 nas 

carreiras de Humanidades e Ciencias Sociais). O francés é necesario para moitos ciclos formativos 

(Turismo, Comercio internacional, Hostalería…) e algunhas carreiras (Tradución e interpretación, 

Filoloxía….) 

• Para facer estudos superiores estudar francés na ESO e o bacharelato permite que te examines de dúa 

linguas na ABAU, aumentando a túa cualificación (A 2ª lingua pondera 0,2 nas carreiras de Humanidades 

e CC.Ss. na Universidade de Santiago de Compostela e en moitas máis carreiras incluídas as científicas 

noutras universidades).  É una lingua necesaria  para moitos ciclos formativos e carreiras 

• CUALE.  Benefíciate no teu centro do único programa do centro subvencionado pola Consellería para 

obter o título oficial de francés (EOI, DELF /DALF) dos niveis A1, A2, B1 e B2.  Necesario para facer un 

máster ou optar a bolsas no estranxeiro (obrigatorio o B1 ou B2 o cal podes obter no centro) 

• Poderás participar no programa de intercambio Galimiens, Eduexchange ou viaxes educativas a Francia 

E 
o 

te
u 

fu
tu

ro
  

la
bo

ra
l?

 

Os idiomas son valorados positivamente para obter un posto de traballo en calquera empresa.  Se esta é 

francesa (Citroën, Carrefour, Decathlon, Alcampo…) ou con intereses en Francia e outros países francófonos 

(Magreb, Bélxica, Suíza…) valoran cada vez máis o coñecemento do francés.  En moitas outras os idiomas 

son valorados moi positivamente para optar a calquera posto.  Permite competir en igualdade de condicións 

cos mozo/as doutros países. 

 
Segunda lingua estranxeira, portugués, I e II (ESO e bacharelato, 2, 3 ou 4 sesións) 

Coñecementos:      (Fala con Mª Laura Rodríguez Travieso, de galego, se tes máis dubidas) 

• Vantaxe lingüística a través do coñecemento do galego 

• Boa competencia comunicativa con pouco esforzo 

• Práctica da expresión oral dende o minuto 1 

• Metodoloxía práctica a través de medios audiovisuais (música, filmes, banda deseñada...) e 

textos instrutivos 

• Saber cultural e histórico, principalmente de Portugal e do Brasil 

Motivos: 

• Lingua con proxección educativa: probas ABAU, exames de nivel MCERL (Marco Común 

Europeo de Referencia para as Linguas), carreiras universitaria 

como Tradución e Interpretación  

• Lingua de contacto con persoas e producións lusófonas, 

principalmente co país veciño: Portugal  

• Lingua con futuro laboral: Oficial en cinco continentes e 5ª lingua máis falada no mundo  

• Contacto con Portugal: visitas particulares e intercambios de centro. Proximidade xeográfica e 

cultural 

Relixión católica (ESO e bacharelato, 1 sesión) 
• Optativa:  É froito da túa liberdade 

• Coida a visión completa da persoa 

• Facilita o diálogo relixioso co mundo da 

ciencia, da cultura, da filosofía e da razón 

• Cultiva o respecto á diversidade 

• Fomenta o coñecemento de Xesús de 

Nazaret e de todo o que o rodea 

• Propón a apertura ao valores comúns 

Proxecto competencial (ESO, 1 sesión) 
1º da ESO  Deseño de actividades de orientación pola contorna histórica 

Este proxecto baséase na elaboración de per  corridos de orientación pola cidade de Pontevedra a través dun 

mapa da cidade cos puntos de maior relevancia a nivel histórico, cultural, bibliográfico, arquitectónico, 

arqueolóxico, botánico e paisaxístico 

Para iso o alumnado, organizado en grupos, investigará e buscará información a 

través dos medios que ten ao seu alcance sobre cada un dos puntos m  áis 

relevantes da vila e exporá esas conclusión ante o resto do grupo utilizando os 

medios tecnolóxicos dos que dispoñemos. Paralelamente o resto dos 

compañeiros e compañeiras poderán aportar ou discutir aquelo que estimen de 

relevancia para incluír na ficha 

O principal obxectivo deste proxecto é analizar de xeito ameno a historia dos espazos que nos rodean e coñecer 

basicamente a historia da vila, para esta análise o alumnado deberá supervisar contidos e asesoramento dos 

diversos departamentos para completa-la tarefa 

Cada ficha incluirá varias preguntas para completar a información sobre o espazo que os participantes no 

percorrido deberán completar nunha tarxeta 

2º da ESO  Toponimia e nomes das rúas de Pontevedra 

Este proxecto baséase no coñecemento da historia e prehistoria da contorna a través da análise dos nomes dos 

lugares, as bibliografías dos persoeiros que lle dan nome as rúas da 

contorna, así como a diferente nomenclatura que recibiron a través 

do paso do tempo 

As tarefas serán para realizar sempre en grupo, ao seu remate serán 

expostas na aula e cada ficha estará unida a unha serie de preguntas 

que completen a información e que deberán contestar os participantes nos percorridos nunha tarxeta 

O traballo comeza pola situación física dos lugares, rúas, prazas, barrios... nunha representación gráfica do 

espazo (mapa) e continúa por unha análise deses 

nomes para completar unha ficha de cada un e a 

elaboración de diversos mapas para percorrer a 

historia da contorna do alumnado 

Do mesmo xeito que no resto dos proxectos, a análise 

dos nomes (toponimia) e da biografía dos persoeiros 

require a participación das distintas áreas de coñecemento completando un verdadeiro traballo interdisciplinar 

3º da ESO  Deseño de percorridos en bicicleta polos cruceiros de pedra da contorna 

Neste caso apostamos polos cruceiros de pedra como fío condutor deste proxecto 

que busca o coñecemento da cultura popular da nosa contorna.   A elaboración de 

fichas descritivas e clasificatorias dos distintos cruceiros que poboan o espazo urbano 

e rural da contorna de Pontevedra é a base do traballo deste proxecto 

Como os de  mais proxectos a metodoloxía está baseada no traballo colaborador 

(grupos), na exposición dos traballos ante 

o resto do grupo e a elaboración como fin 

do proxecto dun mapa de orientación de 

MTBO utilizando como puntos de control a localización dos distintos 

cruceiros e como tarxeta de control unha ficha onde se inclúen 

diversas preguntas sobre os espazos que ocupan estes e as características de cada un 

Para a elaboración do percorrido teremos en conta cuestións como distancias, desnivel positivo acumulado, 

accesibilidade... A diferencia do resto dos proxectos, este percorrido se fará en bicicleta, polo que o seu deseño 

implica coñecementos máis deportivos e xeográficos que doutros ámbitos 

4º da ESO  Estudo da historia de Pontevedra a través da heráldica 

Continuamos na liña do descubrimento da historia da nosa contorna máis próxima.  Neste curso facémolo a 

través do estudo dos abundantes exemplos de escudos que presiden moitas 

das casas e edificios máis emblemáticos de Pontevedra.  A tarefa consiste en 

investigar a través da busca de información das orixes das distintas familias 

e os escudos que as representan.  A realización dos traballos implica ademais 

da investigación, a fotografía, o debuxo, o cálculo das dimensións da 

representación en pedra que estamos a analizar, a descrición dos elementos 

que forman o escudo... completando deste xeito o carácter interdisciplinar 

do proxecto.  Cada ficha se completará cunha serie de preguntas acerca do 

elemento que deberán contestar as persoas que fagan o percorrido.  O 

proxecto remata coa elaboración dun mapa heráldico da vila baseado nun mapa de orientación onde os 

controis serán os puntos onde se atopan os diversos brasóns. 

Igual que nos proxectos dos demais cursos a metodoloxía de traballo estará baseada no traballo en grupo, 

que se completará con exposicións dos resultados finais ante o resto da clase Para máis información diríxete 

a calquera membro do departamento de educación física  

Cultura clásica (3º e 4º da ESO, 3 sesións) 
Sen dúbida, para comprender mellor o mundo actual é preciso coñecer cales foron as nosas raíces.  E grazas á 

materia de Cultura clásica poderás acceder á civilización que forxaron Gregos e 

Romanos ao longo dos séculos e que pervive nos nosos días. 

SABÍAS … 

que os nomes dos planetas, as constelacións e os días da semana veñen da 

mitoloxía grega e romana? 

que o calendario que empregamos organizouno Xulio César? 

que as olimpíadas inventáronas os gregos fai mais de 2500 anos? 

que moitas das personaxes de Harry Potter teñen que ver coa mitoloxía clásica? 

que moitos dos termos que empregas hoxe veñen do grego e do latín: nostalxia, atlas, 

anfibio...? 

que significan as expresións “un canto de sereas”, “a tela de Penélope”, “aquí vai 

arder Troia”, “a manzá da discordia” ou “o talón de Aquiles”?  

Se queres  saber a resposta .....¡Cultura clásica é a túa materia!  

Para máis información, diríxete a calquera membro do departamento de Latín e Grego 

https://www.google.es/url?sa=i&url=http%3A%2F%2Frecursos.cnice.mec.es%2Flatingriego%2FPalladium%2Flatin%2Fesl411ac10.htm&psig=AOvVaw1nuKnDVZLLN-TJAjCgAS22&ust=1583359086304000&source=images&cd=vfe&ved=0CAIQjRxqFwoTCMDsx7Gm_-cCFQAAAAAdAAAAABAb
https://www.google.es/url?sa=i&url=https%3A%2F%2Fwww.muyinteresante.es%2Fcultura%2Fpreguntas-respuestas%2Fcuanta-gente-iba-dentro-del-caballo-de-troya-601445416318&psig=AOvVaw25Rq1_bhsvEztvsJFmLLCd&ust=1583358793247000&source=images&cd=vfe&ved=0CAIQjRxqFwoTCJClkaal_-cCFQAAAAAdAAAAABAE

Oratoria (3º e 4º da ESO, 3 sesións) 
A arte de dominar a comunicación oral é unha destreza importantísima 

na sociedade actual, tanto no ámbito académico e profesional como 

na vida cotiá. Aprender a expoñer as nosas ideas, os nosos 

coñecementos, as nosas necesidades, os nosos dereitos... Saber 

transmitir información a outra persoa ou grupo de persoas pode ser 

algo extremadamente útil! Saber comunicar ben é unha habilidade que 

nos será moi beneficiosa durante toda a nosa vida! E, canto antes a 

dominemos, antes poderemos recoller todo o que nos achega! 

Algunha vez puxécheste nerviosa ou nervioso ó presentar un traballo 

na clase? Pasouche nalgunha ocasión que querías expoñer a túa 

opinión a un grupo de persoas e parece que as palabras non te axudaban? Aquí podes romper o xeo nun grupo 

pequeno de clase para que logo poidas xa saír ó escenario e perder para sempre os nervios! Anímate! ���� 

Debuxo artístico I e II (1º e 2º de bacharelato, 4 sesións) 
O debuxo é un proceso interactivo de observación, reflexión e representación que require unha técnica inicial 

e un exercicio continuo de adestramento e práctica.  A materia procura 

orientar ao alumnado cara a ensinanzas artísticas ou tecnolóxicas 

superiores: ensinanzas profesionais de artes plásticas e deseño, belas 

artes, arquitectura, deseño gráfico, 

deseño de interiores, de moda, de produto, xoiaría, ilustración, fotografía, 

deseño web, multimedia… 

Os contidos da materia organízase en oito bloques que se distribúen entre os 

dous cursos da etapa: 

a) «Concepto e historia do debuxo», común a Debuxo Artístico I e Debuxo Artístico II 

b) «A expresión gráfica e os seus recursos elementais», común aos dous cursos da etapa 

c) «Percepción e ordenación do espazo» é un bloque específico de Debuxo Artístico I 

d) «Debuxo e espazo» é un bloque específico de Debuxo Artístico II 

e) «A luz, o claroscuro e a cor», común a Debuxo Artístico I e Debuxo Artístico II 

f) «Tecnoloxías e ferramentas dixitais», bloque específico de Debuxo Artístico I 

g) «A figura humana», bloque específico de Debuxo Artístico II 

h) «Proxectos gráficos colaboradores», común a Debuxo Artístico I e Debuxo 

Artístico II 

Tecnoloxías da información e a comunicación I e II 

(1º e 2º de bacharelato, 4 sesións) 
É unha materia moi vinculada tanto as ciclos formativos como aos estudos superiores relacionados coas novas 

tecnoloxías, enxeñería de telecomunicacións, enxeñaría electrónica, enxeñaría de sistemas...  

1º de bacharelato 

O seu currículo abrangue dende: A sociedade da 

información e o computador, novos sectores 

económicos que aparecen en relación coas novas 

tecnoloxías da información e comunicación. 

Arquitectura de computadores, características dos 

subsistemas que compoñen un computador. Software 

para sistemas informáticos, deseño de elementos 

gráficos en 2D e 3D, elaboración de documentos de 

texto, presentacións, follas de cálculo, edición de son e 

vídeo, redes de computadores, programación... 

Recoméndase ter coñecementos científico-tecnolóxicos 

2º de bacharelato 

O seu currículo abrangue dende: Programación, elaboración de  programas de mediana complexidade 

definindo o fluxograma correspondente e escribindo o 

código correspondente.  Publicación e difusión de 

contidos, deseño de páxinas webs e blogs con ferramentas 

específicas. Seguridade, elaboración de esquemas de 

bloques cos elementos de protección física fronte a 

ataques externos para unha pequena rede 

A metodoloxía que se segue nas clases é moi práctica xa 

que os seus contidos levan implícito a utilización dos 

equipos informáticos cos diferentes programas e 

aplicacións en liña. En 2º BTO tamén o uso dos robots e as 

placas controladoras programables. 

Recoméndase ter coñecementos científico-tecnolóxicos. 

Para máis información diríxete a calquera membro do departamento de tecnoloxía 

Materias por nivel 
(que só se imparten nun curso) 

 

• 3º ESO, 3 sesións 
o Educación dixital 

 

• 4º ESO, 3 sesións 
o De opción 

 Expresión artística  

 Música  

o Optativas 

 Filosofía 

 

• 1º de bacharelato, 4 sesión 
o Anatomía aplicada   

o Antropoloxía 

o Coro e técnica vocal I  

o Cultura científica  

o Literatura galega do século XX e da actualidade  

 

• 2º de bacharelato, 4 sesión 
o Historia da música e da danza  

o Métodos estatísticos e numéricos  

o Psicoloxía  

o Xeografía, historia, arte e patrimonio de Galicia 

Educación dixital (3º da ESO, 3 sesións) 
Nesta materia desenvólvense moitos aspectos sobre o traballo dixital, tanto co o ordenador como con 
dispositivos móbiles. Hoxe en día é imprescindible o seu manexo tanto nos ámbitos de traballo, como nos 
ámbitos de estudo, ou xestións cotiás que requiren o uso deses dispositivos dixitais. 

Na materia trabállanse as seguintes unidades: 

• Coñecemento dos diferentes compoñentes dos dispositivos 
dixitais e sistemas operativos 

• Tratamento de texto e elaboración de presentacións 
dixitais con elementos multimedia 

• Follas de cálculo, gráficos e informes 

• Tratamento de imaxe dixital e deseño gráfico 

• Programación, desenvolvemento de programas 

• Ética e seguridade na rede, a pegada dixital 

Dixitalización (4º da ESO, 3 sesións) 
É unha materia moi vinculada tanto as ciclos formativos como aos 

estudos superiores relacionados coas novas tecnoloxías, enxeñería de 

telecomunicacións, enxeñaría electrónica, enxeñaría de sistemas...  

O seu currículo abrangue dende: Ética e estética na interacción en rede 

de forma segura,  computadores, sistemas operativos e redes. 

Organización, deseño e produción de información dixital por exemplo, 

documentos de texto, presentacións, folla de cálculo, edición de imaxe, 

son e vídeo, etc.  Seguridade informática.  Publicación e difusión de 

contidos. Internet, redes sociais e hiperconexión 

Expresión artística (4º da ESO) 
A materia favorece a experimentación coas principais técnicas artísticas e o 

desenvolvemento da capacidade expresiva e da creatividade, do pensamento 

diverxente e da innovación. Exponse coma un espazo dende o que estimular o desexo 

de expresar unha visión persoal do mundo a través de producións 

artísticas propias e dende o que converter o erro ou o fracaso nunha oportunidade de 

aprendizaxe 

O carácter eminentemente práctico da materia determina a elección dos seus 

contidos. Estes están divididos en tres bloques: 
a) Bloque 1. «Técnicas gráfico-plásticas» 

b) Bloque 2. «Fotografía, linguaxe visual, audiovisual e multimedia» 

c) Bloque 3. «Debuxo técnico aplicado ás artes plásticas e ao deseño» 

Música (4º da ESO) 
Non te apetece tocar instrumental Orff (placas) e gozar de como soa a música feita por ti e os teus compañeiros? 

Gustariache dispoñer dunha emisora de radio dixital na que crear os teus propios podcast? Prefires converterte 

no realizador do programa de radio e levar o control do son? 

Te mola a gravación e edición de videoclips? 

Queres saber mais cousas sobre o Jazz, o blues ou o Rock and roll? 

Gustaríache saber de que vai o rock surfero, o heavy metal ou o 

Punk? 

Sabes que profesionais interveñen na creación da música para 

unha película? 

Como funciona a música na publicidade, o cine ou a televisión?. 

Te agradaria coñecer as músicas que que se fan en Latinoamérica, Africa ou Indonesia ou 

investigar os instrumentos tradicionais de todo o mundo? e os de Galicia? 

Si a túa resposta é si, a túa materia de opción para 4º da ESO é Música 

Filosofía (4º da ESO) 
Podes elixir Filosofía, e escollerás entón buscar a sabedoría, e unirte a unha actividade milenaria interesada en 

contestar ás grandes preguntas. 

Algunhas destas inquedanzas recollíaas Siniestro Total: 

Quen somos, de onde vimos, a onde imos? Que é o ser? Que 

é a esencia? Que é a nada? Que é a eternidad e? Somos 

alma? Somos materia? Somos só  froito do azar?  

Pero hai moitas máis: no fondo que forma a realidade? Todo 

é o mesmo? Ten sentido o mundo ou é unha absurda 

presencia? Por que hai ser e non nada? Podemos dar coa verdade? Temos ideas innatas? Hai límites para o 

coñecemento? Existe unha mesma natureza humana? Que nos fai animais especiais? Somos libres? Que son a 

mente e a conciencia? A morte é a nada aquí? Ten sentido a existencia? Demóstrase que hai Deus ou a relixión 

é un opio? Como decidir o comportamento correcto? O ben é algo relativo? Ou a beleza? A obediencia 

limítanos? Temos receita para a felicidade? Existe o individuo sen sociedade? Quen ten dereito a mandar? A 

xustiza é a igualdade? 

Se che prestan estas lideiras, como lles gustaba a Pitágoras, Sócrates, Hipatia, Platón, Aristóteles, Descartes, 

Rousseau, Kant, Marx, Simone de Beauvoire, e a tantas outras figuras, esta é a túa materia, a que che vai 

remexer as ideas para que non deas nada por sentado. 

Anatomía aplicada (1º de bacharelato) 
Que vou aprender?  Aparato locomotor: músculos, ósos e 

articulacións; aparato respiratorio e fonador; sistema cardiovascular; 

aparato dixestivo; aparato excretor; nutrición e dieta; nocións de 

metabolismo; sistema nervioso; sistema endócrino; principais 

enfermidades; hábitos saudables. 

Adquirir hábitos saudables, recoñecer os factores de risco para previr 

enfermidades, saber como evitar lesións, coñecer os principios 

básicos dunha dieta equilibrada, desenvolver o sentido crítico á hora de ler noticias científicas e de xornais, 

comprender textos de carácter científico con terminoloxía específica, saber traballar en equipo. 

Con que estudos superiores se relaciona? Graos como: Fisioterapia, Medicina, Enfermería, INEF, Bioloxía, etc. 

Tamén formación profesional ciclo medio e superior: Auxiliar de enfermería, laboratorio clínico e biomédico, 

anatomía patolóxica e citoloxía, dietética e nutrición, TAFAD, hixiene bucodental, etc. 

Que vou facer? Investigación en grupo sobre enfermidades, lesións; visualización de documentais sobre 

cuestións de anatomía, asistencia a charlas e coloquios de temática científica, prácticas de laboratorio, manexo 

de aplicacións 3D, manexo de modelos anatómicos. 

Antropoloxía (1º de bacharelato) 
Imos comprender o ser humano de xeito completo; a relación 

entre os seus aspectos biolóxicos e os seus aspectos sociais.  

Dos ancestrais primates aos primeiros humanos. Como foi a 

andaina ata os Sapiens? Coincidimos con outras especies 

humanas? Como colonizamos todos os recunch os? Hai unha mesma natureza humana? 

Que quere dicir que somos bioculturais? E que somos produtores de cultura e á vez produtos da cultura? Somos 

quen de lle implantar ideas na mente a outra persoa? 

Porqué non hai unha soa cultura humana? cal é a causa dos diversos estilos de vida? Das súas coincidencias e 

diferenzas? Que impulsa o cambio nas sociedades? Seguen a mesma senda de progreso? Foi un engano a 

revolución neolítica? Somos demasiados? Porqué desapareceron civilizacións? Achégase o noso xeito de vida 

ao colapso? Será desexable unha única cultura global? 

Se queres falar de ritos, de tabús, de cazadores e guerreiros, de campesiñas e obreiras, de sociedades 

igualitarias ou con castas. De tribos e imperios. De polixinia ou monogamia. De desafíos cantados. De xamáns, 

canibalismo, ou de vacas sagradas... Vémonos en Antropoloxía! 

Coro e técnica vocal I (1º de bacharelato) 
¿Cantas? ¿Tocas? ¿Gustaríache facelo? e… ¿facelo en grupo? 

Un pouquiño de oído, unha voz normal, un pouquiño de disciplina e ganas de aportar o teu gran de area ao 

grupo. O resto poñémolo nós:  
Practicamos a relaxación, a respiración, a 

afinación, a emisión vocal e o canto colectivo. 

Nesta materia poñemos o énfase na práctica, para o que 

desenvolvemos o currículo organizando o coro da clase, 

co que practicamos un repertorio mais ou menos 

extenso no que imos traballamos os estándares da nosa 

optativa. 

Parte do resultado do noso traballo o presentamos a 

derradeira semana de maio na nosa Semana da Música. 

Para máis información diríxete a Fernando Otero do departamento de Música. 

Cultura científica (1º de bacharelato) 
Para que me vai valer? 

• Comprender textos de carácter científico 

• Ter opinións e coñecementos ben fundamentados sobre temas 

relacionados co medio ambiente e coa saúde 

• Ter unha visión global e particular dos principais impactos no medio 

ambiente 

• Para desenvolver o sentido crítico á hora de ler noticias científicas. 

• Desenvolver a conciencia social e cívica e ser partícipes do que está 

a acontecer no mundo no que vivimos de xeito positivo 

Que vou facer? 

• Analizar noticias sobre temas actuais en ciencia 

• Visualizar e comentar documentais científicos sobre cuestións de 

actualidade. Participar en xogos de rol e debates sobre o uso dos recursos, medio ambiente e 

sobre a saúde 

• Asistir a charlas e coloquios de temática científica. Analizar e realizar experiencias na contorna. 

En cada curso traballaranse diferentes contidos 

Literatura galega do século XX e da actualidade (2º de bacharelato) 

Pa
ra

e 

i 

r?
 

• Esta materia axudarache a coñecer en profundidade e dunha maneira relaxada e lúdica a 
historia da literatura galega dende comezos do S.XX ata a actualidade. 
• Servirache como complemento para a materia de Lingua Galega e Literatura, 
ofrecéndoche a posibilidade de afianzar e ampliar os teus coñecementos de literatura. 

 Proporcionarache unha visión ampla e global da nosa realidade 
literaria actual: novas correntes, autoras e autores actuais, 
últimas tendencias... 
• Ler e analizar diferentes textos literarios de poesía, 

narrativa e teatro .  
• Visualizar filmes e documentais en relación co tema. 
• Escoitar poemas musicados por grupos clásicos e actuais. 
• Asistir a representacións teatrais do panorama escénico 

galego. 
• Planificar o desenvolvemento dos temas de literatura nas 

probas de selectividade 

Q
ue

 v
ou

Para máis información diríxete a calquera membro do departamento de Lingua Galega e Literatura 

Historia da música e da danza (2º de bacharelato, 3 sesións) 

A música e a danza son manifestacións artísticas que van ligadas 
ao devir histórico e cultural da humanidade.  O estudo da súa 
historia pretende proporcionarlle ao alumnado unha visión global 
do lugar que ocupan ambas as disciplinas na historia da arte e 
dotalo de fundamentos de comprensión, análise e valoración.  
Pretendemos que a materia se desenvolva mediante ABP 
(aprendizaxe baseado en proxectos) metodoloxía que mediante a 
implementación de proxectos colaboradores e, a poder ser, 
interdisciplinares como Pontev3DRA Musical, Musiqueira II ou Músicas invisibles, afonden no currículo 
da materia.  
Para máis información diríxete a Fernando Otero do departamento de Música. 

Métodos estatísticos e numéricos (2º de bacharelato) 

Dominio da estatística: ofréceche a posibilidade de adquirir unha serie de coñecementos da estatística que che 
facilitará o dominio das programacións vixentes en distintas facultades e carreiras técnicas. 

Utilidade nos seguintes Graos: 

• Científicos (matemáticas, física e química) 

• Ciencias experimentais (medicina, enfermería, bioloxía e farmacia) 

• Tecnolóxicos (Enxeñarías e informática) 

• Humanidades e ciencias sociais (economía, ciencias 
empresariais, socioloxía, márketing, psicoloxía e pedagoxía.  

Metodoloxía a utilizar: Calculadora científica, follas de cálculo e Derive.  
Dito material facilitache os procesos de cálculo así como as súas 
interpretacións gráficas. 
Probas de acceso á universidade (ABAU): 

• Complemento fundamental para o estudo do bloque de estatística. 
• Posibilidade de se presentar o alumnado de matemáticas II e matemáticas aplicadas II co fin de 

mellorar a cualificación de corte para o acceso a determinadas carreiras. 
Para máis información diríxete a calquera membro do departamento de Matemáticas. 

Psicoloxía. (2º de bacharelato, 3 sesións) 

Q
ue

 é
? 

• Estuda os procesos mentais e o comportamento do ser humano, en relación co medio 

ambiente físico e social que o rodea 

• Integra coñecementos das ciencias biomédicas, das ciencias sociais e de humanidades, polo 

que pode ser cursada en calquera das modalidades de bacharelato 

• Axuda a  entender a personalidade e a conduta propia e a de aqueles cos que se convive 

• Aporta  estratexias para resolver problemas que poden aparecer na vida persoal 

• Potencia a propia iniciativa e a toma de decisións 

• Mellora o traballo persoal  e en equipo 

Q

 • Visualizar e comentar vídeos científicos 

• Analizar casos clínicos 

• Realizar test 

• Elaborar enquisas 

• Realizar presentacións, pósteres informativos sobre diferentes temas traballados en grupo 

Para que me vai valer?: Psicoloxía clínica e da saúde, Psicoloxía xurídica e Criminoloxía, Psicoloxía do deporte, 

Psicoloxía social, Psicoloxía da educación, Psicoloxía da empresa e das organizacións (Coaching) 

Para máis información diríxete a calquera membro do departamento de Filosofía 

Xeografía, historia, arte e patrimonio de Galicia (2º de bacharelato, 4 sesións) 
Para coñecer sobre que versa esta materia, diríxete ao xefe de departamento de xeografía e historia  

